ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը
Կառավարության որոշման նախագծի ընդունումը (այսուհետ` Նախագիծ) պայմանավորված է պետության կողմից երաշխավորված անվճար բժշկական օգնության և սպասարկման առավել արդյունավետ կազմակերպման, առկա գերակատարումների ֆինանսավորման, առկա պարտավորությունների մարման անհրաժեշտությամբ, լսողության սկրինինգի շրջանակներում հայտնաբերված` 4-րդ աստիճանի ծանրալսությամբ վեց երեխայի ականջի խխունջի պատվաստման վիրահատական բուժման բժշկական օգնության և սպասարկման կազմակերպման, ինչպես նաև հանրապետության տարածքում կորոնավիրուսային համավարակի (COVID-19) շրջանակներում կատարված ծախսերի փոխհատուցման իրավիճակով: 

2. Ընթացիկ իրավիճակը և խնդիրները 
Հանրապետության տարածքում պետության կողմից երաշխավորված անվճար բժշկական օգնության և սպասարկման կազմակերպման համար բուժհաստատությունների հետ կնքված պայմանագրային գումարների գերակատարումները պայմանավորված են սոցիալապես անապահով և հատուկ խմբերում ընդգրկված անձանց անհրաժեշտ անհետաձգելի հիվանդանոցային բժշկական օգնության կազմակերպման, ինչպես նաև որոշ ծրագրերի շրջանակներում մատուցվող ծառայությունների նկատմամբ պայմանագրային գումարի չսահմանափակման, ինչպես նաև առանց հերթագրման բուժօգնության կազմակերպման սկզբունքի կիրառմամբ: Նպատակ ունենալով բարձրացնել քաղաքացիներին մատուցվող բժշկական օգնության և սպասարկման ծառայությունների արդյունավետությունը՝ անհրաժեշտություն է առաջացել ՀՀ Կառավարության պահուստային ֆոնդից լրացուցիչ հատկացնել 917.386,1 հազար ՀՀ դրամ, իսկ միջծրագրային վերաբաշխումների հաշվին` 140,000.0  հազար ՀՀ դրամ:
Հանրապետության տարածքում ներկայում առկա իրավիճակով պայմանավորված կորոնավիրուսային վարակի (COVID-19) արագ կանխարգելման, վերահսկման, բուժման և հաղթահարման ապահովման նպատակով բժշկական հաստատությունների բնականոն գործունեության ապահովման անհրաժեշտության հետ կապված Առողջապահության նախարարության կողմից կորոնավիրուսային համավարակի (COVID-19) շրջանակներում 2022 թվականի մայիս-հունիս ամիսների փաստացի ծախսերի փոխհատուցման համար «1207. Սոցիալապես անապահով և առանձին խմբերի անձանց բժշկական օգնություն» ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառումից 599,368.8 հազ. ՀՀ դրամ ուղղվել է «1003. Հանրային առողջության պահպանում» ծրագրի «11006. Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացում» միջոցառմանը (2022թ. հոկտեմբերի 7-ի թիվ ԱԱ/06.1/24213-2022 գրություն): Նախագծով նախատեսվում է նաև ՀՀ կառավարության պահուստային ֆոնդից 599,368.8 հազ. ՀՀ դրամ (մայիս-հունիս ամիսներ) գումարն ուղղել` «1207. Սոցիալապես անապահով և առանձին խմբերի անձանց բժշկական օգնություն» ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառմանը նախկինում կատարված վերաբաշխմամբ պայմանավորված:
Միևնույն ժամանակ, պայմանավորված միևնույն ծրագրի շրջանակներում փոխհատուցվող տարբեր ծառայությունների արժեքների տարբերությամբ, ինչպես նաև  նպատակ ունենալով բարձրացնել բյուջետային հատկացումների դիմաց արդյունքային ցուցանիշների ճշգրիտ արտացոլումը, մի շարք ծրագրերի տարեկան արդյունքային ցուցանիշներում կատարվել են համապատասխան փոփոխություններ:

3. Առաջարկվող կարգավորումների բնույթը.
Կառավարության որոշմամբ առաջարկվող նախագծի նպատակը մատուցված/մատուցվելիք բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է և շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է, լսողության վերականգնման միջոցով նրանց հաշմանդամության կանխարգելումը, ինչպես նաև հանրապետության տարածքում կորոնավիրուսային համավարակի (COVID-19) շրջանակներում կատարված ծախսերի փոխհատուցման իրավիճակով: 

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության աշխատակիցների կողմից: 

5. Իրավական ակտի ընդունման դեպքում ակնկալվող արդյունքը.
[bookmark: _GoBack]Կառավարության որոշման կիրառման արդյունքում ակնկալվում է բնակչությանը ապահովել պետության կողմից երաշխավորված անվճար բժշկական օգնության և սպասարկման ծառայություններով, ինչպես նաև ակնկալվում է լրացնել  4-րդ աստիճանի ծանրալսությամբ վեց երեխայի իմպլանտի ձեռքբերման համար անհրաժեշտ գումարը, դրանով իսկ ապահովելով պատշաճ բժշկական օգնության տրամադրումը` հետագա հաշմանդամության կանխարգելման նպատակով, հանրապետության տարածքում կորոնավիրուսային համավարակի (COVID-19) շրջանակներում կատարված ծախսերի փոխհատուցման գործընթացը պատշաճ կազմակերպելու համար: 

6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Հաշվի առնելով Առողջապահության նախարարության բյուջետային միջոցների սղությունը, Նախագիծը հնարավոր չէ ամբողջությամբ ներկայացնել ՀՀ կառավարության 23.12.2021թ. N 2121-Ն որոշման 4-րդ կետի 9-րդ ենթակետի պահանջներին համապատասխան: Ուստի, Նախագծի ընդունման արդյունքում ՀՀ 2022 թվականի պետական բյուջեի ծախսը կավելանա 1,516,754.9 հազ. ՀՀ դրամով: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:
